
4. juli 2019 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. Naalakkersuisut ilisimatitsissutigisinnaavaat atuartut angerlarsimaffii 

Nunatsinni qassiunersut? 

2. Naalakkersuisut ilisimatitsissutigisinnaavaat atuartut angerlarsimaffii taakku 

qassit suliassamut naapertuuttumik ilinniarsimasunik ulloq unnuarlu 

sulisoqartarnersut? 

3. Naalakkersuisut ilisimatitsissutigisinnaavaat a) ulloq unnuarlu sulisullit 

atuartut angerlarsimaffii sumi inissisimanersut, aammalu b) ulloq unnuarlu 

sulisoqanngitsut sumi inissisimanersut?  

4. Naalakkersuisut ilisimatitsissutigisinnaavaat  ulloq unnuarlu sulisoqanngitsut 

atuartut angerlarsimaffii kimik nakkutigineqarnersut?  

5. Naalakkersuisut ilisimatitsissutigisinnaavaat ulloq unnuarlu sulisoqanngitsut 

atuartut angerlarsimaffii piffiisap suup iluani sulisoqartarnersut?  

6. Naalakkersuisut ilisimatitsissutigisinnaavaat meeqqat atuartut 

angerlarsimaffiini najugaqartut ukiumikkut qanoq agguataarsimanersut ukiuni 

atuarfiusuni 2016/2017, 2017/2018 kiisalu 2018/2019?  

7. Naalakkersuisut ilisimatitsissutigisinnaavaat atuartut angerlarsimaffiini sulisut 

ilinniakkamikkut qanoq tunuaqutaqarnersut?  

8. Naalakkersuisut ilisimatitsissutigisinnaavaat atuartut angerlarsimaffiini sulisut 

akisussaaffik suna naammassissallugu tassani sulisarnersut?  

 

(Inatsisartunut ilaasortaq Sofia Geisler, Inuit Ataqatigiit) 

 

 

Tunngavilersuut: 

 

Nunatsinni suli meeraqarpoq inoqarfinnut anginerusunut nuuttariaqartartunik tassani meeqqat 

atuarfiat malinnaaffiginiarlugu. Uannut pingaaruteqarpoq meeqqat atuartusaatitaanerup iluani 

ukiullit inuunermik ingerlanerani pingaarutilimmik tunngavissinneqarnissartik pillugu 

inoqarfinnut anginernut nuttariaqartartut eqqortumik toqqissisimaffigisinnaasaminnillu 

avatangiiseqarlutik atuarnerminnik malinnaanissaat inuuneqarnissaallu.  

 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

